
DADLEUON
Grym y Gêmau – Dadl ynghylch Cyffwrdd Bywydau Pobl
Arwain dadl ar gyfer pobl ifanc
Y nod yw annog dadl ddeallus sy’n archwilio Grym y Gêmau mewn modd sy’n berthnasol i bobl ifanc yn y DU ac ar draws y byd.

Eich rôl fel Cadeirydd yw arwain y ddadl a darparu’r wybodaeth gefndir i lywio’r trafodaethau.

Fformat a awgrymir (canllaw yn unig)

Cadeirydd y ddadl: cyflwyniad ac adrodd stori

10 munud
Dadl agored a arweinir gan feistr y ddadl


15 munud
Consensws a chasgliad

 


5 munud
Cyfanswm yr amser 



           30 munud
Ymchwil a pharatoi
1. Edrychwch ar eich pwnc a meddyliwch am deitl – ceisiwch sicrhau bod y teitl yn berthnasol, yn llawn dychymyg neu ychydig yn wahanol, er enghraifft, “Grym y Cylchoedd”.
2. Ymchwiliwch i’r pwnc, ac yna lluniwch stori bwerus sy’n egluro’r pwnc (mae adrodd stori yn un o’r sgiliau allweddol wrth ddadlau) a defnyddiwch ffilmiau byr a lluniau i’w darlunio, a fydd yn helpu i ddod â’r stori’n fyw. Un o’r lleoedd gorau ar gyfer ymchwilio yw gwefan y Pwyllgor Olympaidd Rhyngwladol.
3. Cyflwynwch eich safbwynt eich hun i’r ddadl, ac ychwanegwch rai o’ch sylwadau eich hun at y stori. Bydd angen i chi wneud hynny yn y cyflwyniad, wrth esbonio’r stori ac wrth gyflwyno elfennau o’r ddadl.

4. Pan fyddwch wedi penderfynu sut yr ydych am fynd yn eich blaen, lluniwch rai cwestiynau i ddechrau’r trafodaethau, er enghraifft – Pam mae gwledydd yn rhoi cymaint o bwyslais ar... Pwy sy’n elwa o foicot?

5. Lluniwch nodiadau cryno a rhowch eich DVD a’ch lluniau ar gofbin. 
6. Ystyriwch sut y byddwch yn dod i gonsensws yn y ddadl, ac yn dod i gasgliad ynghylch y canlynol – “Sut gall ieuenctid heddiw ddefnyddio Grym y Gêmau i...”.
Pynciau
Cenhedloedd a chenedlaetholdeb: 

1. Y Cadoediad Olympaidd a grym i greu heddwch – codi uwchlaw ffiniau – gyda’u hachrediadau gall athletwyr sy’n mynd i’r Gêmau deithio ar draws rhai o’r ffiniau anoddaf yn y byd i’w croesi; yn ôl rhai, mae achrediad Olympaidd yn fwy pwerus na phasbort yn ystod 6 wythnos y Gêmau. Byddai’r athletwyr a deithiai i’r Hen Gêmau Olympaidd yn teithio dan y Cadoediad Olympaidd. Yn y cyfnod modern, clywyd straeon anhygoel am genhedloedd yn dod at ei gilydd yn un tîm i gystadlu yn y Gêmau, am athletwyr o genhedloedd sy’n ymladd yn erbyn ei gilydd yn sefyll gyda’i gilydd mewn heddwch ar y podiwm. (Syniadau: gweler DVD y Pwyllgor Olympaidd Rhyngwladol: ‘Nelson Mandela friends and adversities’ - Stori: Saethwyr o Rwsia a Georgia yn Beijing).
2. Cenhedloedd yn boicotio’r Gêmau – arf yn erbyn eich gelyn – yn ystod y rhyfel oer yn yr 1980au, boicotiodd gwledydd y Dwyrain a’r Gorllewin y Gêmau Olympaidd a gynhaliwyd yn 1980 ym Moscow a’r Gêmau Olympaidd a gynhaliwyd yn 1984 yn Los Angeles. Difethodd hynny freuddwydion Olympaidd llawer o athletwyr y cyfnod, ond a gyfrannodd y protestiadau cenedlaethol enfawr hynny at newid gwleidyddiaeth? Yn y DU roedd Team GB yn rhanedig, a gwelodd yr athletwyr eu bod yn erbyn Llywodraeth Thatcher – tri athletwr allweddol yn y frwydr oedd Duncan Goodhew (sefydlydd yr Ymddiriedolaeth Chwaraeon Ieuenctid), Seb Coe (Cadeirydd Pwyllgor Trefnu Llundain y Gêmau Olympaidd) a Colin Moynihan (Cadeirydd Cymdeithas Olympaidd Prydain). A gafodd yr athletwyr eu defnyddio fel darnau chwarae mewn gêm wleidyddol fyd-eang? A oes modd cymysgu gwleidyddiaeth a’r Gêmau Olympaidd â’i gilydd? A yw Grym y Gêmau trwy foicotio wedi’i ddefnyddio er mwyn gwneud lles? (Syniadau: boicotio Gêmau 1980 ym Moscow a Gêmau 1984 yn Los Angeles – rhoi terfyn ar aelodaeth De Affrica o Bwyllgor Olympaidd Rhyngwladol y Gêmau).

Terfysgaeth a’r Gêmau:

3. Ffenestr fyd-eang ar gyfer terfysgaeth – heddiw, un o’r costau mwyaf ac un o’r ofnau mwyaf sydd gan unrhyw wlad sy’n cynnal y Gêmau Olympaidd yw ymosodiad terfysgol. Yn syml, y Gêmau yw’r sioe fwyaf ar wyneb y ddaear, ac mae’n lle delfrydol i gael sylw’r byd. Ym Munich yn 1972, dioddefodd Tîm Israel un o’r ymosodiadau terfysgol mwyaf arswydus, ac yn Atlanta yn 1996 ffrwydrodd bom yn Centenary Park. A yw’r digwyddiadau hyn yn enghreifftiau o adegau pan gaiff Grym y Gêmau ei ddefnyddio er mwyn gwneud lles? Pwy sy’n dioddef a phwy sy’n fuddugoliaethus? (Syniadau: Diwrnod Duaf Munich, DVD ‘Greatest Olympic Moments’ y BBC).
Grym i Atal Gwahaniaethu:

4. Athletwyr du a’r Gêmau: ym Mexico yn 1968, safodd dau athletwr o’r Unol Daleithiau ar y podiwm Olympaidd a chodi eu breichiau i’r awyr gan wisgo menig du. Dehonglodd gwahanol grwpiau o bobl y cyfarchiad â menig du mewn gwahanol ffyrdd. Roedd rhai yn ofni rhyfel milwriaethus rhwng hiliau, ac roedd eraill yn ei ystyried yn brotest ddewr gan bobl dan ormes. Ar y pryd, cosbodd swyddogion yr Unol Daleithiau yr athletwyr dan sylw. 40 mlynedd yn ddiweddarach, wrth edrych yn ôl, beth yw ein barn am ddigwyddiadau’r diwrnod hwnnw? Pa mor bwysig y bu’r Gêmau Olympaidd o safbwynt goresgyn gwahaniaethu ar sail hil ar draws y byd? (Syniadau: Y Cyfarchiad â Menig Du, DVD ‘Greatest Olympic Moments’ y BBC; Cassius Clay, DVD ‘Greatest Olympic Moments’ y BBC)

5. Gweld yr athletwyr cudd: mae’r Gêmau Paralympaidd wedi cael effaith bellgyrhaeddol ar y modd y mae gwledydd yn gweld eu cymunedau eu hunain. Yn Tsieina yn yr 1960au, dywedai’r wladwriaeth nad oedd ganddi unrhyw bobl ag anabledd, ond yn 2000 roedd wedi cofrestru 1500 o athletwyr ag anableddau. Yn Beijing yn 2008, gwyliodd tair miliwn o bobl y Gêmau Paralympaidd, ac mewn rhai lleoliadau roedd y dyrfa ar gyfer y Gêmau Paralympaidd yn fwy na’r dyrfa dair wythnos ynghynt ar gyfer y Gêmau Olympaidd. Sut yr helpodd Beijing 2008 i chwalu’r rhwystrau a oedd yn atal Tsieina a’r byd rhag deall pobl ag anabledd? Pa negeseuon y mae hynny’n eu rhoi i bobl ifanc heddiw am anabledd?
Y cyfryngau torfol a’r Gêmau:

6. Y cylchoedd a lliw arian – y Gêmau yw’r sioe fwyaf ar wyneb y ddaear, ac mae cyfryngau’r byd yn dod gyda hi, nes bod mwy o’r rheiny’n bresennol nag athletwyr. Bydd darlledwyr yn talu biliynau i gael yr hawliau darlledu, a bydd biliynau o bobl yn gwylio. Bydd y PRIF noddwyr yn talu arian aruthrol i gael dangos y cylchoedd ar eu cynnyrch, ond ni fyddant yn cael hysbysebu ar y meysydd chwarae. Pa negeseuon y mae’r darlledwyr yn eu rhoi, a beth yw’r effaith ar bobl ifanc? A yw’n neges dda? A ellir gwella arni? A all pobl ifanc ddylanwadu ar y negeseuon hyn? A ddylent wneud hynny?
Grym y Gêmau: Nodiadau cryno:
Pynciau ar gyfer dadlau a thrafod: 30 munud
Brîff:

Teitl:
Cyflwyniad: (5 munud)

Amlinelliad o’r stori: (5 munud)

Cwestiynau a datganiadau’r ddadl: (20 munud)

Adnoddau: (lluniau a DVDs)

Ein cynlluniau ar gyfer Grym y Gêmau – Dadl ynghylch Cyffwrdd Bywydau Pobl

